
บทสวดมนต ทําวัตรเชามืด 

คําบูชาพระรัตนตรัย 

อะระหัง สัมมาสัมพุทโธ ภะคะวา,  พุทธัง  ภะคะวันตัง  
อะภิวาเทมิ.  (กราบ) 

ส ๎วากขาโต ภะคะวะตา ธัมโม, ธัมมงั นะมัสสามิ.  (กราบ) 
 สุปะฎิปนโน ภะคะวะโต สาวะกะสังโฆ, สังฆัง นะมามิ. (กราบ) 

ถวายพรพระ 
นะโม ตัสสะ ภะคะวะโต อะระหะโต สัมมาสัมพุทธัสสะ ฯ 

(๓ จบ) 
 อิติป  โส  ภะคะวา อะระหัง  สัมมาสัมพุทโธ วิชชาจะระณะ- 
สัมปนโน สุคะโต โลกะวิทู  อะนุตตะโร  ปุริสะทัมมะสาระถิ  สัตถา 
เทวะมะนุสสานัง พุทโธ ภะคะวาติ ฯ 
 ส ๎วากขาโต   ภะคะวะตา   ธัมโม   สันทิฏฐิโก    อะกาลิโก 
เอหิปสสิโก  โอปะนะยิโก  ปจจัตตัง  เวทิตัพโพ  วิญูหีติ ฯ 

 สุปะฏิปนโน  ภะคะวะโต   สาวะกะสังโฆ   อุชปุะฏิปนโน    
ภะคะวะโต    สาวะกะสังโฆ     ญายะปะฏิปนโน    ภะคะวะโต    
สาวะกะสังโฆ    สามีจิปะฏิปนโน   ภะคะวะโต    สาวะกะสังโฆ  
ยะทิทัง   จัตตาริ   ปุริสะยุคานิ   อัฏฐะ  ปุริสะปุคคะลา   เอสะ  
ภะคะวะโต สาวะกะสังโฆ  อาหุเนยโย  ปาหุเนยโย  ทักขิเณยโย  
อัญชะลีกะระณีโย  อะนุตตะรัง  ปุญญักเขตตัง  โลกัสสาติ ฯ 

 
พาหุง สะหัสสะมะภินิมมิตะสาวุธันตัง 

ค ๎รีเมขะลัง อุทิตะโฆระสะเสนะมารัง  
ทานาทิธัมมะวิธินา ชิตะวา มุนินโท  
ตันเตชะสา ภะวะตุ เต ชะยะมังคะลานิ ฯ  

มาราติเรกะมะภิยุชฌิตะสัพพะรัตติง  
โฆรัมปะนาฬะวะกะมักขะมะถัทธะยักขัง  
ขันตีสุทันตะวิธินา ชิตะวา มุนินโท  
ตันเตชะสา ภะวะตุ เต ชะยะมังคะลานิ ฯ  

นาฬาคิริง คะชะวะรัง อะติมัตตะภูตัง  
ทาวัคคิจักกะมะสะนีวะ สุทารุณันตัง  
เมตตัมพุเสกะวิธินา ชิตะวา มุนินโท  
ตันเตชะสา ภะวะตุ เต ชะยะมังคะลานิ ฯ  

อุกขิตตะขัคคะมะติหัตถะสุทารุณันตัง  
ธาวันติโยชะนะปะถังคุลิมาละวันตัง  
อิทธีภิสังขะตะมะโน ชิตะวา มุนินโท  
ตันเตชะสา ภะวะตุ เต ชะยะมังคะลานิ ฯ  

กัต ๎วานะ กัฏฐะมุทะรัง อิวะ คัพภินียา  
จิญจายะ ทุฏฐะวะจะนัง ชะนะกายะมัชเฌ  
สันเตนะ โสมะวิธินา ชิตะวา มุนินโท  
ตันเตชะสา ภะวะตุ เต ชะยะมังคะลานิ ฯ  

สัจจัง วิหายะ มะติสัจจะกะวาทะเกตุง  
วาทาภิโรปตะมะนัง อะติอันธะภูตัง  
ปญญาปะทีปะชะลิโต ชิตะวา มุนินโท  
ตันเตชะสา ภะวะตุ เต ชะยะมังคะลานิ ฯ  

นันโทปะนันทะภุชะคัง วิพุธัง มะหิทธิง  
ปุตเตนะ เถระภุชะเคนะ ทะมาปะยันโต  
อิทธูปะเทสะวิธินา ชิตะวา มุนินโท  
ตันเตชะสา ภะวะตุ เต ชะยะมังคะลานิ ฯ  

ทุคคาหะทิฏฐภิุชะเคนะ สุทัฏฐะหัตถัง  
พ ๎รัห ๎มัง วิสุทธิชุติมิทธิพะกาภิธานัง  
ญาณาคะเทนะ วิธินา ชิตะวา มุนินโท  
ตันเตชะสา ภะวะตุ เต ชะยะมังคะลานิ ฯ  

เอตาป พุทธะชะยะมังคะละอัฏฐะคาถา  
โย วาจะโน ทินะทิเน สะระเต มะตันที  
หิต ๎วานะเนกะวิวิธานิ จุปททะวานิ 
โมกขัง สุขัง อะธิคะเมยยะ นะโร สะปญโญ ฯ 

 
ชะยะมังคะละคาถา 

มะหาการุณิโก นาโถ หิตายะ สัพพะปาณินัง 
ปูเรต ๎วา ปาระมี สัพพา ปตโต สัมโพธิมุตตะมัง 
เอเตนะ สัจจะวัชเชนะ โหตุ เต ชะยะมังคะลัง ฯ 

ชะยันโต โพธิยา มูเล สัก ๎ยานัง นันทิวัฑฒะโน 
เอวัง ต ๎วัง วิชะโย โหห ิ ชะยัสสุ ชะยะมังคะเล 
อะปะราชิตะปลลังเก สีเส ปะฐะวิโปกขะเร 
อะภิเสเก สัพพะพุทธานัง อัคคัปปตโต ปะโมทะติ ฯ 

สุนักขัตตัง สุมังคะลัง สุปะภาตัง สุหุฏฐิตัง 
สุขะโณ สุมุหุตโต จะ สุยิฏฐัง พ ๎รัห ๎มะจาริสุ 
ปะทักขิณัง กายะกัมมัง วาจากัมมัง ปะทักขิณัง 
ปะทักขิณัง มะโนกัมมัง ปะณิธี เต ปะทักขิณา 
ปะทักขิณานิ กัต ๎วานะ ละภันตัตเถ ปะทักขิเณ ฯ 

ภะวะตุ สัพพะมังคะลัง รักขันตุ สัพพะเทวะตา 
สัพพะพุทธานุภาเวนะ สะทา โสตถี ภะวันตุ เต ฯ 

ภะวะตุ สัพพะมังคะลัง  รักขันตุ สัพพะเทวะตา 
สัพพะธัมมานุภาเวนะ สะทา โสตถี ภะวันตุ เต ฯ 

ภะวะตุ สัพพะมังคะลัง รักขันตุ สัพพะเทวะตา 
สัพพะสังฆานุภาเวนะ สะทา โสตถี ภะวันตุ เต ฯ 

 
สามเณระปญหะปาโฐ 

เอกันนามะ กิง  สัพเพ สัตตา อาหารัฏฐิติกา ฯ   
เท ๎ว นามะ กิง  นามัญจะ รูปญจะ ฯ  
ตีณิ นามะ กิง  ติสโส เวทะนา ฯ    
จัตตาริ นามะ  กิง จัตตาริ อะริยะสัจจานิ ฯ   
ปญจะ นามะ  กิง ปญจุปาทานักขันธา ฯ 
ฉะ นามะ กิง  ฉะ อัชฌัตติกานิ อายะตะนานิ ฯ  
สัตตะ นามะ กิง  สัตตะ โพชฌังคา ฯ  
อัฏฐะ นามะ กิง  อะริโย อัฏฐังคิโก มัคโค ฯ  
นะวะ นามะ กิง  นะวะ สัตตาวาสา ฯ  
ทะสะ นามะ กิง  ทะสะหังเคหิ สะมันนาคะโต อะระหาติ วุจจะตีติ ฯ 

ท๎วัตติงสาการะปาโฐ 
อัตถิ  อิมัส ๎มิง  กาเย  เกสา  โลมา  นะขา  ทันตา  ตะโจ 

มังสัง นะหารู  อัฏฐี อัฏฐิมิญชัง วักกัง หะทะยัง  ยะกะนัง กิโลมะกัง 
ปหะกัง ปปผาสัง อันตัง อันตะคุณัง อุทะริยัง กะรีสัง ปตตัง เสมหัง 
ปุพโพ โลหิตัง  เสโท  เมโท  อัสสุ วะสา เขโฬ  สิงฆาณิกา  ละสิกา 
มุตตัง  มัตถะเก  มัตถะลุงคันติ ฯ 
 

ตังขะณิกะปจจะเวกขะณะปาโฐ 
 ปะฏิสังขา  โยนิโส  จีวะรัง  ปะฏิเสวามิ  ยาวะเทวะ  สีตัสสะ 
ปะฏิฆาตายะ  อุณ ๎หัสสะ ปะฏิฆาตายะ ฑังสะมะกะสะวาตาตะปะสิริง-
สะปะสัมผัสสานัง  ปะฏิฆาตายะ  ยาวะเทวะ  หิริโกปนะปะฏิจฉาทะ-
นัตถัง ฯ 
 ปะฏิสังขา โยนิโส ปณฑะปาตัง ปะฏิเสวามิ เนวะ ท ๎วายะ นะ 
มะทายะ  นะ มัณฑะนายะ  นะ วิภูสะนายะ  ยาวะเทวะ อิมัสสะ 
กายัสสะ ฐิติยา ยาปะนายะ วิหิงสุปะระติยา พ ๎รัห ๎มะจะริยานุคคะหายะ 
อิติ ปุราณัญจะ เวทะนัง ปะฏิหังขามิ นะวัญจะ เวทะนัง นะ อุปปาเทสสาม ิ
ยาต ๎รา จะ เม ภะวิสสะติ อะนะวัชชะตา จะ ผาสุวิหาโร จาติ ฯ 
 ปะฏิสังขา โยนิโส เสนาสะนัง ปะฏิเสวามิ ยาวะเทวะ สีตัสสะ 
ปะฏิฆาตายะ อุณ ๎หัสสะ ปะฏิฆาตายะ ฑังสะมะกะสะวาตาตะปะสิริง- 

สะปะสัมผัสสานัง ปะฏิฆาตายะ ยาวะเทวะ อุตุปะริสสะยะวิโนทะนัง 
ปะฏิสัลลานารามัตถัง ฯ 

ปะฏิสังขา  โยนิโส  คิลานะปจจะยะเภสัชชะปะริกขารัง   
ปะฏิเสวามิ  ยาวเทวะ  อุปปนนานัง  เวยยาพาธิกานัง  เวทะนานัง 
ปะฏิฆาตายะ  อัพ ๎ยาปชฌะปะระมะตายาติ ฯ 
 

ธาตุปะฏิกูละปจจะเวกขะณะปาโฐ 
ยะถาปจจะยัง   ปะวัตตะมานัง   ธาตุมัตตะเมเวตัง   ยะทิทัง  

จีวะรัง ฯ  ตะทุปะภุญชะโก  จะ  ปุคคะโล  ธาตุมัตตะโก  นิสสัตโต 
นิชชีโว สุญโญ ฯ สัพพานิ ปะนะ อิมานิ จีวะรานิ อะชิคุจฉะนียานิ  
อิมัง ปูติกายัง ปต ๎วา อะติวิยะ ชิคุจฉะนียานิ ชายันติ ฯ 

ยะถาปจจะยัง ปะวัตตะมานัง ธาตุมัตตะเมเวตัง ยะทิทัง 
ปณฑะปาโต ฯ ตะทุปะภุญชะโก จะ ปุคคะโล ธาตุมัตตะโก นิสสัตโต  
นิชชีโว สุญโญ ฯ สัพโพ ปะนายัง ปณฑะปาโต อะชิคุจฉะนีโย อิมัง 
ปูติกายัง ปต ๎วา อะติวิยะ ชิคุจฉะนีโย ชายะติ ฯ 

ยะถาปจจะยัง  ปะวัตตะมานัง  ธาตุมัตตะเมเวตัง  ยะทิทัง 
เสนาสะนัง ฯ  ตะทุปะภุญชะโก จะ ปุคคะโล ธาตุมัตตะโก นิสสัตโต 
นิชชีโว สุญโญ ฯ สัพพานิ ปะนะ อิมานิ เสนาสะนานิ อะชิคุจฉะนียานิ 
อิมัง ปูติกายัง ปต ๎วา อะติวิยะ ชิคุจฉะนียานิ ชายนัติ ฯ 

ยะถาปจจะยัง  ปะวัตตะมานัง  ธาตุมัตตะเมเวตัง  ยะทิทัง 
คิลานะปจจะยะเภสัชชะปะริกขาโร ฯ ตะทุปะภุญชะโก จะ ปุคคะโล 
ธาตุมัตตะโก  นิสสัตโต  นิชชีโว  สุญโญ ฯ   สัพโพ  ปะนายัง 
คิลานะปจจะยะเภสัชชะปะริกขาโร  อะชิคุจฉะนีโย  อิมัง  ปูติกายัง 
ปต ๎วา อะติวิยะ ชิคุจฉะนีโย ชายะติ ฯ 

 
อะตีตะปจจะเวกขะณะปาโฐ 

อัชชะ มะยา อะปจจะเวกขิต ๎วา ยัง จีวะรัง ปะริภุตตัง ตัง ยาวะ
เทวะ สีตัสสะ ปะฏิฆาตายะ อุณ ๎หัสสะ ปะฏิฆาตายะ ฑังสะมะกะสะ-
วาตาตะปะสิริงสะปะสัมผัสสานัง ปะฏิฆาตายะ ยาวะเทวะ หิริโกปนะ-
ปะฏิจฉาทะนัตถัง ฯ 

อัชชะ มะยา อะปจจะเวกขิต ๎วา  โย  ปณฑะปาโต  ปะริภุตโต 
โส  เนวะ ท ๎วายะ  นะ มะทายะ  นะ มัณฑะนายะ  นะ วิภูสะนายะ 
ยาวะเทวะ  อิมัสสะ  กายัสสะ  ฐิติยา  ยาปะนายะ  วิหิงสุปะระติยา   
พ  ๎รัห ๎มะจะริยานุคคะหายะ อิติ ปุราณัญจะ เวทะนัง ปะฏิหังขามิ  
นะวัญจะ  เวทะนัง  นะ  อุปปาเทสสามิ  ยาต ๎รา  จะ  เม  ภะวิสสะติ  
อะนะวัชชะตา จะ  ผาสุวิหาโร จาติ ฯ 

อัชชะ มะยา อะปจจะเวกขิต ๎วา ยัง เสนาสะนัง ปะริภุตตัง ตัง 
ยาวะเทวะ สีตัสสะ ปะฏิฆาตายะ อุณ ๎หัสสะ ปะฏิฆาตายะ ฑังสะมะ- 

กะสะวาตาตะปะสิริงสะปะสัมผัสสานัง ปะฏิฆาตายะ ยาวะเทวะ อุตุ
ปะริสสะยะวิโนทะนัง ปะฏิสัลลานารามัตถัง ฯ 

อัชชะ มะยา อะปจจะเวกขิต ๎วา โย คิลานะปจจะยะเภสัชชะ-
ปะริกขาโร  ปะริภุตโต โส  ยาวะเทวะ อุปปนนานัง  เวยยาพาธิกานัง 
เวทะนานัง  ปะฏิฆาตายะ  อัพ ๎ยาปชฌะปะระมะตายาติ ฯ 

 
ทะสะธัมมะสุตตะปาโฐ 

ทะสะ   อิเม  ภิกขะเว  ธัมมา  ปพพะชิเตนะ อะภิณ ๎หัง   
ปจจะเวกขิตัพพา ฯ   กะตะเม ทะสะ ฯ 

เววัณณิยัมหิ อัชฌูปะคะโตติ  ปพพะชิเตนะ อะภิณ ๎หัง 
ปจจะเวกขิตัพพัง ฯ 

  ปะระปะฏิพัทธา เม ชีวิกาติ  ปพพะชิเตนะ อะภิณ ๎หัง  
ปจจะเวกขิตัพพัง ฯ 

  อัญโญ เม อากัปโป กะระณีโยติ  ปพพะชิเตนะ อะภิณ ๎หัง  
ปจจะเวกขิตัพพัง ฯ 

กัจจิ นุ โข เม อัตตา สีละโต นะ อุปะวะทะตีติ ปพพะชิเตนะ 
อะภิณ ๎หัง  ปจจะเวกขิตัพพัง ฯ  

กัจจิ  นุ  โข  มัง  อะนุวิจจะ  วิญู  สะพ ๎รัห ๎มะจารี  สีละโต 
นะ อุปะวะทันตีต ิปพพะชิเตนะ อะภิณ ๎หัง ปจจะเวกขิตัพพัง ฯ  



ทําวัตรเชามืด คณะใต  
 

แขวงพระบรมมหาราชวัง  เขตพระนคร  กรุงเทพฯ ๑๐๒๐๐   โทร. 08 9671 5928 

12 

สัพเพหิ   เม    ปเยหิ   มะนาเปหิ   นานาภาโว   วินาภาโวติ 
ปพพะชิเตนะ  อะภิณ ๎หัง  ปจจะเวกขิตัพพัง ฯ 

กัมมัสสะโกม ๎หิ    กัมมะทายาโท    กัมมะโยนิ   กัมมะพันธุ  
กัมมะปะฏิสะระโณ ยัง  กัมมัง กะริสสามิ กัล ๎ยาณัง วา ปาปะกัง วา 
ตัสสะ  ทายาโท  ภะวิสสามีติ  ปพพะชิเตนะ  อะภิณ ๎หัง  ปจจะเวกขิ- 
ตัพพัง ฯ  

กะถัมภู ตัสสะ เม รัตตินทิวา วี ติปะตันตีติ ปพพะชิเตนะ 
อะภิณ ๎หัง  ปจจะเวกขิตัพพัง ฯ 

กัจจิ  นุ  โขหัง  สุญญาคาเร  อะภิระมามีติ  ปพพะชิเตนะ 
อะภิณ ๎หัง  ปจจะเวกขิตัพพัง ฯ  

อัตถิ  นุ โข  เม  อุตตะริมะนุสสะธัมมา  อะละมะริยะญาณะ-
ทัสสะนะวิเสโส  อะธิคะโต  โสหัง  ปจฉิเม  กาเล  สะพ ๎รัห ๎มะจารีหิ 
ปุฏโฐ  นะ  มังกุ  ภะวิสสามีติ  ปพพะชิเตนะ อะภิณ ๎หัง  ปจจะเวกขิ-
ตัพพัง ฯ 

อิเม  โข  ภิกขะเว  ทะสะ  ธัมมา  ปพพะชิเตนะ  อะภิณ ๎หัง  
ปจจะเวกขิตัพพาติ ฯ 
 

เมตตานิสังสะคาถาปาโฐ 
พะหุตัพภักโข ภะวะติ วิปปะวุตโถ สะกัง ฆะรา 

พะหูนัง อุปะชีวันติ   โย มิตตานัง นะ ทุพภะติ ฯ 

ยัง ยัง ชะนะปะทัง ยาติ  นิคะเม ราชะธานิโย 
สัพพัตถะ ปูชิโต โหติ โย มิตตานัง นะ ทุพภะติ ฯ 

นาสสะ โจรา ปะสะหันติ นาติมัญเญติ ขัตติโย 
สัพเพ อะมิตเต ตะระติ โย มิตตานัง นะ ทุพภะติ ฯ 

อะกุทโธ สะฆะรัง เอติ สะภายะ ปะฏินันทิโต  
ญาตีนัง อุตตะโม โหติ  โย มิตตานัง นะ ทุพภะติ ฯ 

สักกัต ๎วา สักกะโต โหติ คะรุ โหติ สะคาระโว 
วัณณะกิตติภะโต โหติ โย มิตตานัง นะ ทุพภะติ ฯ 

ปูชะโก ละภะเต ปูชัง วันทะโก ปะฏิวันทะนัง 
ยะโสกิตติญจะ ปปโปติ โย มิตตานัง นะ ทุพภะติ ฯ 

อัคคิ ยะถา ปชชะละติ เทวะตาวะ วิโรจะติ 
สิริยา อัชชะหิโต โหติ โย มิตตานัง นะ ทุพภะติ ฯ 

คาโว ตัสสะ ปะชายันติ เขตเต วุตตัง วิรูหะติ 
วุตตานัง ผะละมัสสะนาติ โย มิตตานัง นะ ทุพภะติ ฯ 

ทะริโต ปพพะตาโต วา รุกขะโต ปะติโต นะโร 
จุโต ปะติฏฐัง ละภะติ โย มิตตานัง นะ ทุพภะติ ฯ 

วิรุฬหะมูละสันตานัง นิโค ๎รธะมิวะ มาลุโต 
อะมิตตา นัปปะสะหันติ โย มิตตานัง นะ ทุพภะตีติ ฯ 

อุณ ๎หิสสะวิชะยะคาถา 
อัตถิ  อุณ ๎หิสสะ  วิชะโย ธัมโม  โลเก  อะนุตตะโร 

สัพพะสัตตะหิตัตถายะ ตัง  ต ๎วัง  คัณหาหิ  เทวะเต 
ปะริวัชเช  ราชะทัณเฑ อะมะนุสเสหิ  ปาวะเก 
พะยัคเฆ  นาเค  วิเส  ภูเต อะกาละมะระเณนะ  วา 
สัพพัส ๎มา  มะระณา  มุตโต ฐะเปต ๎วา  กาละมาริตัง 
ตัสเสวะ  อานุภาเวนะ โหตุ  เทโว  สุขี  สะทา 
สุทธะสีลัง  สะมาทายะ ธัมมัง  สุจะริตัง  จะเร 
ตัสเสวะ  อานุภาเวนะ โหตุ  เทโว  สุขี  สะทา 
ลิกขิตัง  จินติตัง  ปูชัง ธาระณัง  วาจะนัง  คะรุง 
ปะเรสัง  เทสะนัง  สุต ๎วา ตัสสะ  อายุ  ปะวัฑฒะตีติ ฯ 

 
เมตตาคาถา 

อะเวโร  อัพ ๎ยาปชโฌ  อะนีโฆ  สุขี  อัตตานัง  ปะริหะรามิ  
สัพเพ  สัตตา  อะเวรา โหนตุ  อัพ ๎ยาปชฌา โหนตุ  อะนีฆา โหนตุ  
สุขี อัตตานัง ปะริหะรันตุ   สัพเพ สัตตา  สัพพะทุกขา ปะมุจจันตุ  
สัพเพ สัตตา ลัทธะสัมปตติโต มา วิคัจฉันตุ สัพเพ สัตตา กัมมัสสะกา  
กัมมะทายาทา กัมมะโยนี กัมมะพันธู กัมมะปะฏิสะระณา ยัง กัมมัง 
กะริสสันติ กัล ๎ยาณัง วา ปาปะกัง วา ตัสสะ ทายาทา ภะวิสสันตีติ ฯ 

บทวันทายอ 
วันทาม ิเจติยัง สัพพัง สัพพัฏฐาเน สุปะติฏฐิตัง 

สารีริกะธาตุมะหาโพธิง พุทธะรูปง สะกะลัง สะทา ฯ 
 

ปตติทานะคาถา 
ยา  เทวะตา  สันติ  วิหาระวาสินี  
ถูเป  ฆะเร  โพธิฆะเร  ตะหิง  ตะหิง  
ตา  ธัมมะทาเนนะ  ภะวันตุ  ปูชิตา  
โสตถิง  กะโรนเตธะ  วิหาระมัณฑะเล  
เถรา  จะ  มัชฌา  นะวะกา  จะ  ภิกขะโว 
สารามิกา  ทานะปะตี  อุปาสะกา  
คามา จะ  เทสา นิคะมา จะ  อิสสะรา  
สัปปาณะภูตา  สุขิตา  ภะวันตุ  เต  
ชะลาพุชา  เยป  จะ  อัณฑะสัมภะวา  
สังเสทะชาตา  อะถะโวปะปาติกา  
นิยยานิกัง  ธัมมะวะรัง  ปะฏิจจะ  เต  
สัพเพป  ทุกขัสสะ  กะโรนตุ  สังขะยัง ฯ 

ฐาตุ จิรัง สะตัง ธัมโม ธัมมัทธะรา จะ ปุคคะลา 
สังโฆ โหตุ สะมัคโค วะ อัตถายะ จะ หิตายะ จะ 

อัม ๎เห รักขะตุ สัทธัมโม สัพเพป ธัมมะจาริโน 
วุฑฒิง สัมปาปุเณยยามะ ธัมเม อะริยัปปะเวทิเต ฯ 

 
คาถาโพธิบาท 

 บูระพารัส ๎มิง   พระพุทธะคุณัง   บูระพารัส ๎มิง   พระธัมเมตัง   
บูระพารัส ๎มิง พระสังฆานัง  ทุกขะโรคะภะยัง วิวัญชัยเย สัพพะทุกข 
สัพพะโศก  สัพพะโรค  สัพพะภัย  สัพพะเคราะห  เสนียดจัญไร 
วิวัญชัยเย สัพพะธะนัง สัพพะลาภัง  ภะวันตุ เม รักขันตุ สุรักขันตุ ฯ 
 อาคะเนยรัส ๎มิง พระพุทธะคุณัง  อาคะเนยรัส ๎มิง พระธัมเมตัง   
อาคะเนยรัส ๎มิง พระสังฆานัง ทุกขะโรคะภะยัง วิวัญชัยเย สัพพะทุกข 
สัพพะโศก  สัพพะโรค  สัพพะภัย  สัพพะเคราะห  เสนียดจัญไร 
วิวัญชัยเย สัพพะธะนัง สัพพะลาภัง  ภะวันตุ เม รักขันตุ สุรักขันตุ ฯ 
 ทักษิณรัส ๎มิง   พระพุทธะคุณัง   ทักษิณรัส ๎มิง   พระธัมเมตัง   
ทักษิณรัส ๎มิง พระสังฆานัง  ทุกขะโรคะภะยัง  วิวัญชัยเย สัพพะทุกข 
สัพพะโศก  สัพพะโรค  สัพพะภัย  สัพพะเคราะห  เสนียดจัญไร 
วิวัญชัยเย สัพพะธะนัง สัพพะลาภัง  ภะวันตุ เม รักขันตุ สุรักขันตุ ฯ 
 หรดีรัส ๎มิง   พระพุทธะคุณัง   หรดีรัส ๎มิง   พระธัมเมตัง   
หรดีรัส ๎มิง พระสังฆานัง  ทุกขะโรคะภะยัง  วิวัญชัยเย  สัพพะทุกข 
สัพพะโศก  สัพพะโรค  สัพพะภัย  สัพพะเคราะห  เสนียดจัญไร 
วิวัญชัยเย สัพพะธะนัง สัพพะลาภัง  ภะวันตุ เม รักขันตุ สุรักขันตุ ฯ 

 ปจจิมรัส ๎มิง   พระพุทธะคุณัง   ปจจิมรัส ๎มิง   พระธัมเมตัง   
ปจจิมรัส ๎มิง พระสังฆานัง  ทุกขะโรคะภะยัง  วิวัญชัยเย สัพพะทุกข 
สัพพะโศก  สัพพะโรค  สัพพะภัย  สัพพะเคราะห  เสนียดจัญไร 
วิวัญชัยเย สัพพะธะนัง สัพพะลาภัง  ภะวันตุ เม รักขันตุ สุรักขันตุ ฯ 
 พายัพรัส ๎มิง  พระพุทธะคุณัง   พายัพรัส ๎มิง  พระธัมเมตัง   
พายัพรัส ๎มิง พระสังฆานัง ทุกขะโรคะภะยัง วิวัญชัยเย สัพพะทุกข 
สัพพะโศก  สัพพะโรค  สัพพะภัย  สัพพะเคราะห  เสนียดจัญไร 
วิวัญชัยเย สัพพะธะนัง สัพพะลาภัง  ภะวันตุ เม รักขันตุ สุรักขันตุ ฯ 
 อุดรรัส ๎มิง   พระพุทธะคุณัง   อุดรรัส ๎มิง   พระธัมเมตัง   
อุดรรัส ๎มิง พระสังฆานัง  ทุกขะโรคะภะยัง  วิวัญชัยเย สัพพะทุกข 
สัพพะโศก  สัพพะโรค  สัพพะภัย  สัพพะเคราะห  เสนียดจัญไร 
วิวัญชัยเย สัพพะธะนัง สัพพะลาภัง  ภะวันตุ เม รักขันตุ สุรักขันตุ ฯ 
 อีสานรัส ๎มิง    พระพุทธะคุณัง   อีสานรัส ๎มิง   พระธัมเมตัง   
อีสานรัส ๎มิง พระสังฆานัง  ทุกขะโรคะภะยัง  วิวัญชัยเย สัพพะทุกข 
สัพพะโศก  สัพพะโรค  สัพพะภัย  สัพพะเคราะห  เสนียดจัญไร 
วิวัญชัยเย สัพพะธะนัง สัพพะลาภัง  ภะวันตุ เม รักขันตุ สุรักขันตุ ฯ 
 อากาศรัส ๎มิง  พระพุทธะคุณัง   อากาศรัส ๎มิง  พระธัมเมตัง   
อากาศรัส ๎มิง พระสังฆานัง  ทุกขะโรคะภะยัง วิวัญชัยเย สัพพะทุกข 
สัพพะโศก  สัพพะโรค  สัพพะภัย  สัพพะเคราะห  เสนียดจัญไร 
วิวัญชัยเย สัพพะธะนัง สัพพะลาภัง ภะวันตุ เม รักขันตุ สุรักขันตุ ฯ 

 ปะฐะวรัีส ๎มิง   พระพุทธะคุณัง   ปะฐะวีรัส ๎มิง   พระธัมเมตัง   
ปะฐะวรัีส ๎มิง พระสังฆานัง  ทุกขะโรคะภะยัง  วิวัญชัยเย  สัพพะทุกข 
สัพพะโศก  สัพพะโรค  สัพพะภัย  สัพพะเคราะห  เสนียดจัญไร 
วิวัญชัยเย สัพพะธะนัง สัพพะลาภัง  ภะวันตุ เม รักขันตุ สุรักขันตุ ฯ 
  

วิธแีสดงอาบัติ 

(ภิกษุผูออนพรรษากวา น่ังคุกเขา กราบ ๑ คร้ัง แลววา) 
สัพพา ตา อาปตติโย อาโรเจมิ. (๓ คร้ัง) 

 สัพพา คะรุละหุกา อาปตติโย อาโรเจมิ. (๓ คร้ัง)  
อะหัง ภันเต สัมพะหุลา นานาวัตถุกาโย อาปตติโย  

อาปชชิง ตา ตุม๎หะ มูเล ปะฏิเทเสมิ. 
(แกพรรษาวา)  ปสสะสิ อาวุโส ตา อาปตติโย. 
(ออนพรรษาวา) อุกาสะ อามะ ภันเต ปสสาม.ิ 
(แกพรรษาวา) อายะติง อาวุโส สังวะเรยยาส.ิ 
(ออนพรรษาวา) สาธุ สุฏุ ภันเต สังวะริสสามิ. 

ทุติยัมป  สาธุ สุฏุ ภันเต สังวะริสสามิ.  
ตะติยัมป  สาธุ สุฏุ ภันเต สังวะริสสามิ. 

นะ ปุเนวัง กะริสสามิ. 
นะ ปุเนวัง ภาสิสสามิ. 
นะ ปุเนวัง จินตะยิสสาม.ิ 

(แกรับวา สาธุ) 

(แกรับวา สาธุ) 

(แกรับวา สาธุ) 



บทสวดมนต       วัดพระเชตุพน 

(แกพรรษาวา) สัพพา ตา อาปตติโย อาโรเจมิ. (๓ คร้ัง) 
สัพพา คะรุละหุกา อาปตติโย อาโรเจมิ. (๓ คร้ัง) 

อะหัง อาวุโส สัมพะหุลา นานาวัตถุกาโย อาปตติโย 
อาปชชิง ตา ตุยหะ มูเล ปะฏิเทเสมิ. 

(ออนพรรษาวา) อุกาสะ ปสสะถะ ภันเต ตา อาปตติโย. 
(แกพรรษาวา) อามะ อาวุโส ปสสาม.ิ 
(ออนพรรษาวา) อายะติง ภันเต สังวะเรยยาถะ. 
(แกพรรษาวา) สาธุ สุฏุ อาวุโส สังวะริสสาม.ิ 

ทุติยัมป  สาธุ สุฏุ อาวุโส สังวะริสสาม.ิ  
ตะติยัมป  สาธุ สุฏุ อาวุโส สังวะริสสาม.ิ 

นะ ปุเนวัง กะริสสามิ.  
นะ ปุเนวัง ภาสิสสามิ. 
นะ ปุเนวัง จินตะยิสสาม.ิ 

(ภิกษุผูออนพรรษากวา กราบอีก ๑ คร้ัง เปนอันเสร็จพิธ)ี 
 
 
 
 
 
 
 

(ออนรับวา สาธุ) 

(ออนรับวา สาธุ) 

(ออนรับวา สาธุ) 

มายาเทวีวิหาร 

ลุมพินีวัน (เนปาล) 
สถานที่ประสูติ 

พุทธคยา (อินเดีย) 
สถานที่ตรัสรู 

สารนาถ (อินเดีย) 
แสดงปฐมเทศนา 

ธัมเมกขสถูป 

มกุฏพันธนเจดีย 

สถูปปรินิพพาน 

ที่ต้ังพระบรมศพ 

กุสินารา (อินเดีย) 
สถานที่ปรินิพพาน 

ปาอิสิปตนมฤคทายวัน 

สังเวชนียสถาน ๔ ตําบล (อินเดีย – เนปาล) 

www.kitmaiwatpho.com 


